Na osnovu člana 122. Zakona o osnovnom odoju i obrazovanju („Službene novine TK“, broj: 10/20-Prečišćeni tekst)  i  na  osnovu člana 164. Pravila JU OŠ “Gnojnica” Gnojnica, broj:01-80/17  od 14.2.2017.godine  Nastavničko vijeće  JU OŠ”Gnojnica” Gnojnica, na sjednici održanoj dana 24.9.2020. godine donosi 
POSLOVNIK
O  RADU NASTAVNIČKOG  VIJEĆA   
JU OŠ “Gnojnica” Gnojnica
I. TEMELJNE ODREDBE:
Član 1.
(Predmet)

Poslovnikom o radu Nastavničkog vijeća  Javne Ustanove  Osnovne Škole “Gnojnica” Gnojnica(u daljem tekstu Poslovnik) uređuje se način i rad Nastavničkog vijeća JU OŠ “Gnojnica” Gnojnica (u daljem tekstu Nastavničko vijeće) i to: pravo, obveza i odgovornost članova, pripremanje i sazivanje sjednica, vođenje i tok sjednice, donošenje odluka i glasanje, održavanje reda na sjednicama, odlaganje, prekid i zaključivanje sjednica,  vođenje zapisnika, kao i druga pitanja utvrđena Zakonom i podzakonskim aktima škole.

Član2.

(Djelokrug)

Nastavničko vijeće obavlja poslove iz svog djelokruga u skladu sa  odredbama Zakona, Pravila „JU OŠ „Gnojnica“ Gnojnica ( u daljem tekstu : Pravila)  i  Poslovnika.
Član 3.

(Primjena odredbi)

(1) Članovi Nastavničkog vijeća dužni su se pridržavati odredbi ovog Poslovnika.
(2) Odredbe ovog Poslovnika primjenjuju se na sve članove koji sudjeluju u radu Nastavničkog vijeća.
Član 4.

(Sastav)

Nastavničko vijeće čine svi nastavnici i stručni saradnici osnovne škole.

Član 5.

(Nadležnosti)

Nastavničko vijeće u okviru zakona i podzakonskih akata ima sljedeće nadležnosti:


(1) Nastavničko vijeće je stručni organ škole koga sačinjavaju svi nastavnici i stručni saradnici škole,
(2) Nastavničko vijeće obavlja slijedeće poslove:
(a) donosi odluke o organizaciji odgojno-obrazovnog rada,
(b) prati ostvarivanje nastavnog plana i programa i preduzima mjere za njegovo izvršavanje i o tome podnosi izvještaj Školskom odboru,
(c) utvrđuje prijedlog i razmatra realizaciju godišnjeg programa, program stručnog usavršavanja nastavnika i stručnih saradnika, program rada stručnih organa i komisija koje će odražavati ravnopravnu zastupljenost  spolova,
(d) priprema program mjera radi postizanja jednakosti spolova u odgojno-obrazovnom radu,
(e) osigurava vođenje statističkih podataka razvrstanih po spolu,
(f) vrši izbor oblika nastave, i saglasno tome, vrši raspored učenika i podjelu predmeta na nastavnike, odnosno vrši raspored rada u 40-časovnoj radnoj sedmici,
(g) analizira uspjeh učenika i rad razrednih vijeća,
(h) određuje rukovodioce razrednih vijeća,
(i) analizira rad nastavnika i stručnih saradnika, i predlaže mjere za unapređivanje odgojnoobrazovnog rada,
(j) utvrđuje prijedlog i predlaže članove školskog odbora iz reda radnika škole,
(k) imenuje komisije za polaganje ispita,
(l) razmatra izvještaje o polaganju ispita,
(m) razmatra izvještaje o izvršenom stručnom nadzoru,
(n) preduzima odgovarajuće mjere i stara se o izvršenju tih mjera,
(o) odobrava završavanje dva razreda učeniku u toku jedne školske godine,
(p) stara se o profesionalnom usmjeravanju učenika,
(r) razmatra odgojno-disciplinske mjere i donosi odgovarajuće odluke,
(s) donosi odluku o prihvatanju plana stažiranja i imenuje mentora pripravniku i volonteru,
(t) prihvata izvještaj mentora o realizaciji plana stažiranja pripravnika i volontera i
(u) obavlja i druge poslove utvrđene opštim aktima škole.
II. PRAVA I OBVEZE ČLANOVA NASTAVNIČKOG VIJEĆA:
Član 6.

(Dužnosti i obaveze članova)
 Članovi Nastavničkog vijeća imaju dužnost i obvezu da:

a)  redovno prisustvuju sjednicama Nastavničkog vijeća i sudjeluju u raspravljanju i  

 odlučivanju,
b)  o razlozima spriječenosti pravovremeno izvještavaju direktora škole,
c)  daju prijedloge za razmatranje određenih pitanja na sjednicama Nastavničkog vijeća,
d)  daju prijedloge za donošenje odluka iz njihovog djelokruga,
III. PRIPREMANJE I SAZIVANJE SJEDNICE I NADLEŽNOSTI DIREKTORA ŠKOLE U  RADU NASTAVNIČKOG VIJEĆA:
  Član  7.

(Prava i dužnosti direktora)
(1) Sjednice Nastavničkog vijeća održavaju se prema potrebi.
(2) Radom Nastavničkog vijeća rukovodi direktor škole.
U okviru rada Nastavničkog vijeća direktor škole ima prava i dužnosti da:
a) priprema i saziva sjednice Nastavničkog vijeća,
b) utvrđuje prijedlog dnevnog reda sjednice,
c) otvara i zaključuje raspravu po tačkama utvrđenog dnevnog reda,
d) stavlja prijedloge na glasanje,
e) utvrđuje rezultate glasanja,
f) otvara, predsjedava i zaključuje sjednicu,
g) potpisuje akte nastavničkog vijeća,
h) stara se o blagovremenom izvršavanju odluka Nastavničkog vijeća,
i) stara se o zakonitosti rada Nastavničkog vijeća,
j) vrši i druge poslove utvrđene općim aktima škole u vezi sa radom Nastavničkog vijeća.
  IV. RAD NASTAVNIČKOG VIJEĆA:
Član 8.

(Rad, odlučivanje i zapisnik)
(1) Nastavničko vijeće radi i odlučuje u sjednicama.
(2)  Rad nastavničkog vijeća je u pravilu javan,
(3) Nastavničko vijeće odluke donosi natpolovičnom većinom glasova od ukupnog broja članova nastavničkog vijeća (apsolutna većina),
(4) O sjednicama nastavničkog viječa vodi se zapisnik,
(5) Za zapisničara će se odrediti neko od članova Nastavničkog vijeća, a u slučaju odsustva zapisničara zapisnik vodi lice koje se odredi na toj sjednici.
(6) Zapisničar je dužan voditi zapisnik u tvrdokoričnoj svesci A-4 formata, koja je numerisana i koju po okončanju sjednice potpisuju zapisničar i direktor škole.
Član 9.

(Sazivanje)
(1) Sjednica Nastavničkog vijeća saziva se aktom koji sadrži: dan, sat održavanja sjednice i dnevni red.

(2) Navedeni  akt o sazivanju sjednice stavlja se na oglasnu tablu najkasnije tri dana prije održavanja sjednice, a u hitnim slučajevima za vanredno zakazivanje sjednice taj rok može biti i manji.
(3) Akt iz stavova (1) i (2) ovog člana može se dostavljati na adekvatan način i elektronskim putem ( mailom, na wiber grupi ili na drugi primjeren način elektronskog poslovanja).

Član  10.
(Mjesto rada  i održavanje sjednica)
(1) Mjesto rada je sjedište škole u Gnojnici,  ul. bb, prema potrebama sjednice se mogu održavati i u područnim školama u Kruševici I Berkovici.

(2) Direktor  škole osigurava urednu prostoriju u kojoj će se održavati sjednica Nastavničkog vijeća.
(3) Izuzetno u slučaju više sile(poplava, zemljotresa, elementarnih nepogoda),  epidemije, pandemije odnosno proglasenja stanja nesrece ili ako postoje druge hitne potrebe i nepredviđene situacije kada se procijeni da se sjednica ne može održati na način propisan u stavu (1) i stavu (2) ovog člana, ista ce se održati elektronskim putem (e mailom ili putem wiber grupe), a na način propisan ovim poslovnikom.
                                                                                     Član 11.
                                                                  (Elektronska sjednica)
(1) Elektronska sjednica može se održati  pod uslovom da je vise  od 1/2 članova Nastavničkog vijeća putem elektronske pošte ili na drugi odgovarajući način potvrdilo prijem poziva za održavanje elektronske sjednice.

(2) Na elektronskoj sjednici Nastavničko vijeće može donositi akte iz svoje nadležnosti.

(3) Članovi Nastavničkog vijeća imaju dužnost izjašnjavanja po svakoj tački dnevnog reda na predmetnoj sjednici, na način da se u poruci elektronske pošte ili wiber grupi navede broj tačke dnevnog reda u kojoj se izjašnjavaju uz navođenje “Za” ili “Protiv”.

(4) Ukoliko se sjednica održava na wiber grupi svaki član potvrđuje prisustvo sjednici, sa “Za” ili “Protiv” se izjašnjava za elektronski dostavljen prijedlog dnevnog reda, može otvoriti diskusiju pisanjem poruke ili ubacivanjem tonske poruke, a glasovanje se vrši na naćin utvrđen u stavu (3) ovog člana.

(5) O elektronskoj sjednici sastavlja se zapisnik kojem se priključuju ispisi ili srceenshotovi poruka elektronske pošte ili sa wiber grupe iz stavova (3) i (4) ovog člana.

            Zapisnik se verificira na prvoj sljedećoj redovnoj sjednici.
Član 12.

(Predlaganje dnevnog reda)
(1) Direktor škole daje prijedlog dnevnog reda .
(2) Isto tako direktor  škole obvezan je da za svaku predloženu tačku dnevnog reda izvrši pripremu koja sadrži:

         a) osnovu za razmatranje i odlučivanje ( odredbe zakona, Pravila i druga akta kojim se odlučuje o konkretnom pitanju)

         b)  moguća rješenja odnosno odluke

         c)  za svako rješenje navesti razloge za i protiv prijedloga odluke
         d)  konačan prijedlog odluke.
V. TOK SJEDNICE:
Član 13.

(Predsjedavanje sjednicom i kvorum)
(1) Sjednicom Nastavničkog vijeća predsjedava direktor škole. Direktor otvara sjednicu i utvrđuje da li je na sjednici prisutan potreban broj članova Nastavničkog vijeća. 
(2) Ako sjednici ne prisustvuje vise od  50% od ukupnog broja članova sjednica se ne može održati i zakazuje se za drugi put.
Član 14.

(Utvrđivanje dnevnog reda)
(1)  Direktor škole podnosi članovima Nastavničkog vijeća prijedlog dnevnog reda na
       razmatranje i usvajanje.
(2) Ako se sjednica zakaže najmanje tri dana prije dopuna dnevnog reda se može uvrstiti najmanje jedan dan prije održavanja sjednice, a  ukoliko  to direktor procjeni može i na dan sjednice.
(3) Svaki član ima pravo zatražiti izmjenu i dopunu predloženog dnevnog reda.
        Odluku o utvrđivanju dnevnog reda Nastavničko vijeće donosi  natpolovičnom
          većinom glasova ukupnog broja prisutnih članova.
(4) Nakon utvrđivanja dnevnog reda započinje rasprava i odlučivanje o pojedinim tačkama dnevnog reda i to redom kojim su utvrđene u usvojenom dnevnom redu.
Član 15.

(Tok sjednice)
(1) Direktor otvara sjednicu, rukovodi njenim radom, brine se o održavanju reda na sjednici   i zaključuje sjednicu.
(2)  Rukovodeći se sjednicom direktor ima sljedeća prava i dužnosti:

a) utvrđuje da li je na sjednici prisutan dovoljan broj članova, odnosno da li postoji kvorum za punovažno odlučivanje,
b) utvrđuje pojedinačno koji članovi nisu prisutni na sjednici

c)  brine se da rad na sjednici teče prema utvrđenom redu i prema odredbama ovog Poslovnika,
d)  daje riječ sudionicima sjednice i usmjerava diskutiranje uz saglasnost s utvrđenim dnevnim redom

e)  brine o pravilnom formuliranju donijetih zaključaka i odluka

f)  odobrava članovima Nastavničkog vijeća da iz opravdanih razloga napuste sjednicu,
g)  izriče mjere zbog narušavanja reda na sjednici i za koju je ovlašten ovim Poslovnikom.
VI.ODLAGANJE I PREKID SJEDNICE I RASPRAVA:
Član 16.

(Odlaganje sjednice)

(1)  Sjednica vijeća odložit će se kada nastupe okolnosti koje onemogućuju održavanje 
      sjednice u zakazano vrijeme.

(2) Sjednica će se odložiti i kada se prije započinjanja sjednice utvrdi da na sjednici nije 
      prisutan potreban broj članova vijeća.
(3) Sjednicu odlaže direktor škole.
Član 17.

(Prekid sjednice)

(1)  Kada se tokom  sjednice broj prisutnih  članova smanji ispod broja

potrebnog  za održavanje sjednice (aposlotna većina),
(2) Kada dođe do težeg remećenja reda na sjednici, a predsjedavajući  nije u

mogućnosti održati red i mir,
(3) Kada o pojedinom predmetu treba pribaviti dodatne podatke ili isprave.
(4)   Sjednicu prekida direktor škole
(5)   Ako pojedini član smatra da nema razloga za prekid sjednice, on može predložiti da se sjednica nastavi.
(6)   Odluku o nastavku sjednice donosi vijeće.
(7)   Kada je sjednica odložena ili prekinuta, direktor škole izvještava prisutne  članove o novom vremenu održavanja sjednice, a ostale članove putem oglasne table
Član 18.
(Učešće u raspravi)
(1) Poslije iznošenja prijedloga za svaku tačku dnevnog reda direktor daje riječ prisutnima po redu prijave. 
(2) Pravo sudjelovanja u raspravi imaju svi članovi pod uslovm da prethodno dobiju riječ. Svaki član na sjednici može govoriti po pitanju koje je na dnevnom redu
 Član 19.

(Vrijeme diskusije i izricanje opomena)
(1) Niko nema pravo da diskutanta prekida, da mu upada u riječ ili na bilo koji način utiče na njegovo slobodno izlaganje i davanje prijedloga i sugestija. Izuzetno ukoliko je sudionik na sjednici u svojem diskutiranju preopširan i ponavlja se, ako prekorači ograničeno vrijeme za diskutiranje, ako u svojem diskutiranju vrijeđa ostale sudionike ili iz bilo kog drugog razloga ometa i onemogućava rad Nastavničkog vijeća, direktor je obvezan da ga upozori, odnosno u ponovljenom slučaju izrekne mjeru opomene.

(2) Ako opomenuti sudionik nastavi sa ometanjem rada Nastavničkog vijeća, direktor  mu izriče mjeru oduzimanja riječi. Ako opmenuti sudionik i dalje nastavi s raspravom, direktor ga može udaljiti sa sjednice.
(3) Odluku o udaljenju mogu donijeti i članovi Nastavničkog vijeća natpolovičnom većinom glasova od ukupnog broja prisutnih članova.
VII.GLASANJE:
Član 20.
(Način glasanja)
(1) Kada direktor utvrdi da nema više prijavljenih članova za raspravu ili kada ocijeni da se iz do tada obavljene rasprave može donijeti odgovarajuća odluka ili zaključak, tada on zaključuje raspravu, utvrđuje formulaciju prijedloga i stavlja ih na glasanje.
(2) O prijedlogu odluke članovi Nastavničkog vijeća glasaju javno ( dizanjem ruku,
pojedinačnim prozivanjem  ili tajno ili na način utvrđen u članu 11.poslovnika).

(3) Po završenom glasovanju direktor utvrđuje i objavljuje rezultat glasanja (broj glasova «ZA» prijedlog, broj glasova «PROTIV» prijedloga i broj «SUZDRŽANIH» glasova).

(4) Odluke Nastavničkog vijeća se donose natpolovičnom većinom od ukupnog broja članova.

(5) Ako je na jednu predloženu tačku stavljeno više prijedloga tada se za svaki prijedlog glasa pojedinačno i to onim redom kako su prijedlozi stavljeni.

(6) Prihvaćen je onaj prijedlog za koji se izjasnila natpolovična većina ukupnog broja članova te on postaje tačka dnevnog reda.

(7) Glasti se može i tajno ako tako odluči Nastavničko vijeće.

(8) Članovi glasuju tajno tako da na glasačkom listiću zaokruže redni broj ispred osobe ili prijedloga za koji glasuju
Član 21.

(Tajno glasanje)
(1) Ako se izjašnjavanje vrši tajnim glasanjem, onda se to obavlja zaokruživanjem jednog od ponuđenih rješenja ukoliko na listiću nije precizno za šta se glasa, a za provođenje glasnja bira se komisija od tri člana.
(2)  Članovi Nastavničkog vijeća ne mogu na glasački listić unositi nove formulacije ni dopune teksta.
Člana 22.

(Rezultati tajnog glasanja)
(1) Po izvršenom glasnju Komisija utvrđuje rezultate izjašnjavanja i podnosi izvještaj ili usmeno izlaganje predsjednika Komisije.

(2) Glasački listić kojima je dopisan tekst ili na kojima se ne može utvrditi opredjeljenje, glasačka komisija će smatrati nevažećim.

(3) Prijedlog Odluke je prihvaćen ako se za isti izjasni natpolovična većina  prisutnih članova Nastavničkog vijeća.
VIII. IZVRŠENJE  ODLUKA:
Član 23.

(Izvršenje i sprovođenje odluka)
Odluke Nastavničkog vijeća izvršava direktor.

Direktor je dužan izvršiti odluku u roku koji utvrdi Nastavničko vijeće. 
IX.ZAPISNIK I SADRŽINA ZAPISNIKA:
Član 24.

(Zapisnik i zapisničar)

(1) O sjednicama nastavničkog viječa vodi se zapisnik,

(2) Za zapisničara će se odrediti jedan od članova Nastavničkog vijeća, a u slučaju odsustva zapisničara zapisnik vodi lice koje se odredi na toj sjednici.

(3) Zapisničar je dužan voditi zapisnik u tvrdokoričnoj svesci A-4 formata, koja je numerisana i koju po okončanju sjednice potpisuje zapisničar i direktor škole.

(4) Zapisnik se čuva trajno u arhivi škole.
Član 25.

(Sadržina zapisnika)
  Zapisnik sadrži:

- dan i vrijeme održavanja sjednice

- broj prisutnih članova

- podaci o ovjeri, odnosno usvajanju zapisnika sa prethodne sjednice

- dnevni red sjednice

- kratko izlaganje po svakoj tački dnevnog reda

- prijedlog odluke

- način i rezultati glasanja
- ostali događaji koji su značajni za rad Nastavničkog vijeća

- potpis
X. ZAVRŠNE ODREDBE:
Član 26.

(Usvajanje)
Ovaj Poslovnik o radu Nastavničkog vijeća stupa na snagu danom usvajanja, te će biti objavljen na oglasnoj tabli škole.
Član  27.

(Tumačenje odredbi)
Tumačenje odredaba ovog Poslovnika daje Nastavničko vijeće, a izmjene i dopune ovog Poslovnika vrše se po istom postupku kao i za njegovo donošenje.
Član 28.

(Stupanje na snagu i način objave)
Ovaj Poslovnik stupa na snagu u roku od 8 dana po objavljivanju na oglasnij tabli škole

Član 29.

(Prestanak važenja ranijih odredbi)
Stupanjem na snagu ovog Poslovnika prestaje da važi Poslovnik o radu Nastavničkog vijeća broj:0102-100/10 od 03.03.2010. godine.
Broj:  02-564-2/20
Tuzla,24.09.2020. god.
                                                                                                                       Direktor  škole
                                                                                                       ___________________

                                                                                                        /Krnjić Asim/
Službena zabilješka sa datumom objave na oglasnoj ploči i potpisom odgovornog:
Ovaj poslovnik objavljen je na oglasnoj ploči škole:  _______________.2020. godine,____________________

